
Merħba 

Din hija l-ewwel ħarġa tal-e-bulletin, li jiena nittama 

żżommkom mgħarrfa dwar ix-xogħol tiegħi fil-Parlament 

Ewropew u tgħinkom issiru tafu iżjed dwar x’qegħdin 

jagħmlu r-rappreżentanti tagħkom fi Brussel.  Hija waħda 

mill-modi kif jiena nixtieq li nikkummnika aħjar mal-

kostitwenti tiegħi, u wieħed jittama tħajjarkom tgħiduli kif 

nista’ ngħinkom.  

Mhux biss bidla f-isem 

Xi wħud minnkom forsi nnotaw il-bidla fl-isem Grupp 

Soċjalista Ewropew fil-Parlament.  Il-Grupp issa adotta l-

isem S&D – Grupp tal-Alleanza Progressiva ta’ Soċjalisti 

u Demokratiċi.     

Il-Grupp S&D iffissa aġenda ambizzjuża għas-Seba’ 

Leġislatura tal-Parlament.  Kampanja għall-ġustizzja 

soċjali, ħidma favur l-irkupru ekonomiku, riformi fis-swieq 

finanzjarji, il-ġlieda kontra l-bidla fil-klima, il-promozzjoni 

tal-ugwaljanza, u l-ħolqien ta’ Ewropa aktar b’saħħitha u 

demokratika – din hija l-aġenda tal-Alleanza Progressiva 

tas-Soċjalisti u Demokratiċi fil-Parlament Ewropew għall-

ħames snin li ġejjin.   

F’din il-Ħarġa: 

Mhux biss bidla fl-isem: il-bidla 
minn Grupp PSE għal S&D mhix 
biss bidla fl-isem   PaƑna 1 

Kwalifiki Professjonali: il-PE 
ħadem ħafna biex itejjeb l-
implimentazzjoni tad-Direttiva li 
tikkonċerna l-għarfien reċiprocku 
ta’ kwalifiki professjonali.   PaƑna 
2 

Is-smiegħ dwar in-nominazzjoni 
ta’ John Dalli:  Jiena ksibt impenn 
importanti mingħand is-Sur Dalli 
rigward il-jedd taI-konsumaturi 
għal rimedji kollettivi. PaƑna 3 

Sejħa għal Azzjoni: Nirregulaw 
il-Finanzi Globali issa! 

Il -konsumaturi jistƗoqqilhom l-aƗjar 

pariri finanzjarji dwar it - tfaddil, id -

dejn u l -investimenti tagƗhom. Dan 

jirrikjedi li prattiƇi irresponsabbli fil-

banek gƗandhom jitraŨŨnu.  

Ikklikk ja hawn biex tiffirma s -

SejƗa gƗal Azzjoni 

Kwalifiki Professjonali 

Xi professjonisti Maltin forsi ma jafux li l-UE qiegħda 

tagħmel xogħol siewi ħafna fuq il-materja tal-għarfien 

reċiproku tal-kwalifiki professjonali, li hija, naturalment, 

materja li hija ta’ interess kbir għal ħafna minnhom.  Dan 

huwa partikularment il-każ għal dawk il-professjonisti, li 

qegħdin jiżdiedu fl-għadd, li jixtiequ jmorru joqogħdu 

f’partijiet oħra tal-UE u jġorru l-kwalifiki professjonali 

tagħhom magħhom.  

L-UE diġà għandha Direttiva li tipprovdi għal dan, iżda 

huwa magħruf minn kulħadd li xi gvernijiet nazzjonali kienu 

qed ikaxkru saqajhom biex jiżguraw l-infurzar tal-

provedimenti tad-Direttiva.  Wieħed irid jammetti li hemm 

kwistjonijiet li xi drabi jagħmluha problema li jkun hemm 

għarfien reċiproku tal-kwalifiki professjonali bejn l-Istati. 

Il-Parlament qiegħed jaħdem fuq reviżjoni tad-Direttiva, u 

jiena ħadt sehem attiv fid-diskussjoni dwarha fil-Kumitat 

dwar is-Suq Intern u l-Ħarsien tal-Konsumatur (IMCO) 

permezz ta’ mistoqsijiet u interventi.  Tistgħu ssegwu xi 

wħud mill-argumenti u l-pariri ta’ l-esperti li deheru 

quddiem l-IMCO fuq il-web-sajt tiegħi (araw Paġna 1).  

Jekk hemm xi professjonisti Maltin li jixtiequ jikkontribwixxu 

lejn id-dibattitu jew jgħarrfuni bl-esperjenzi tagħhom nieħu 

gost.   Aktar minn hekk, però, nixtieq inħeġġeġ lil dawk il-

professjonisti li ltaqgħu ma’ xi problema fl-għarfien tal-

kwalifiki professjonali tagħhom biex jirrikorru fiċ-Ċentru 

SOLVIT f’Malta (araw il-kaxxa fuq ix-xellug). 

“L-UE għandha tilgħab fuqha nnifisha” 

qal il-Prim Ministru Zapatero fl-20 ta’ 

Jannar, meta nieda l-presidenza 

Spanjola.  Xi wħud mill-prijoritajiet 

emfasizzati minn Zapatero kienu t-

tnaqqis tad-dipendenza tal-UE fuq l-

enerġija, il-promozzjoni tal-e-

commerce fost l-Istati Membri,  l-

iżvilupp ta’ industrija tal-karozzi bl-

elettriku, u titjib fil-kwalità tal-

universitajiet.  Mexxejja politiċi u 

ndustrijali laqgħu l-pjan biex tingħata 

prijorità lill-irkupru mill-kriżi 

ekonomika, iżda mhux kulħadd jaqbel 

fuq il-miżurii partikulari proposti. 

 

More to the session: 

www.europarl.europa.eu/news/public/f

ocus_page/008-67013-0... 

Ċentru SOLVIT Malta: 

Is-Sur Mark Xerri 

Tel: 25690329 

solvit.malta@gov.mt 

Ikklikkja hawn 

 

solvit 

http://www.europarl.europa.eu/news/public/focus_page/008-67013-025-01-05-901-20100108FCS67002-25-01-2010-2010/default_en.htm
http://www.europarl.europa.eu/news/public/focus_page/008-67013-025-01-05-901-20100108FCS67002-25-01-2010-2010/default_en.htm
mailto:solvit.malta@gov.mt
https://webgate.ec.europa.eu/solvit/application/index.cfm?method=webform.homeform&language=mt


 

 

                                                                        In-Nominazzjoni ta’ John  Dalli 

                                                           Fl-14 ta’ Jannar, jiena ħadt sehem fis-smiegħ Parlamentari 

dwar in-nominazzjoni tas-Sur John Dalli bħala 

Kummissarju responsabbli għas-saħħa u l-ħarsien tal-

konsumatur.   

Il-Bureau tal-IMCO, li jiena Viċi-President tiegħu, huwa 

wieħed minn żewġ kumitati li kienu responsabbli biex 

jixtarru l-kompetenza u l-esperjenza tas-Sur Dalli u biex 

jiddeċiedu jekk japprovawhx jew le.  Għalhekk jiena kont 

wieħed minn tliet membri tal-S&D, u l-uniku MPE Malti, li 

stajt inpoġġi mistoqsijiet lill-Kummissarju nominat.   

Jiena staqsejt lis-Sur Dalli żewġ mistoqsijiet:  l-aktar waħda 

mportanti kienet dwar il-ħtieġa għal mekkaniżmu Ewropew 

għal rimedju kollettiv għall-konsumaturi.  Għamilt referenza 

għall-każ riċenti tal-VAT fuq ir-reġistrazzjoni tal-karozzi 

f’Malta.  Il-mistoqsija supplimentari kienet dwar it-tixrid 

tajjeb ta’ informazzjoni liċ-ċittadini u konsumaturi.  Jiena 

emfasizzajt il-ħtieġa li fil-quċċata tal-aġenda Ewropea jkun 

hemm setgħa akbar għall-konsumaturi.    

Fid-dawl tat-tweġiba pożittiva rigward ir-rimedji għall-

konsumaturi, il-Grupp S&D laqa’ l-impenn tas-Sur Dalli lejn 

dan il-prinċipju  u biex jiżgura l-kordinazzjoni tal-politika tal-

konsumaturi fi ħdan il-Kummissjoni.  Il-Grupp laqa’ wkoll id-

distinzjoni ċara li għamel bejn ir-reklamar u l-informazzjoni 

mwassla lill-konsumatur.   

